
C O M U N A D E D U R G A L I 
PROVÌNTZIA DI NÙGORO 

 

DELIBERATZIONE DE SA GIUNTA COMUNALE 
N. 5 DE SU 08-02-2023 

OGETU: Indiritzu a sos ufìtzios pro s’ammàniu de protzedura pùblica pro sa Cuntzessione de àreas 
de su campusantu pro su fràigu de tumbas de fàmilia. 

 

S'annu duasmigiavintitres, sa die oto de su mese de freàrgiu a sas oras 16:45, in Durgali e in sa 

Domo  Comunale, cunvocata a sos sentidos de lege, s’est addobiada sa Giunta Comunale intro de sas persones 

de sos Sennores: 

 

Testone Angela Sìndiga P 

Fancello Antonietta Assessore P 

Ruiu Gianmaria Assessore A 

Mele Sonia Assessore P 

Loi Silvia Assessore P 

Carotti Bernardino Luigi Assessore P 

Atendet a sa setzida su sutaiscritu Segretàriu Comunale, Dut. Francesco Rosario Arena 

 

SA GIUNTA 

 

TENTU CONTU CHI in sos annos b’at arribadu paritzas dimandas pro parte de sos tzitadinos pro sa 

cuntzessione de àreas de dispònnere a su fràigu de sas tumbas de famìlia; 

ISCUMPROADU CHI sos ufìtzios comunales ant fatu unu tzensimentu de sas àreas a disponimentu e 

dèghidas a su fràigu de maniestos, dae su chi resurtat chi sas àreas a disponimentu ue faghet a fraigare sunt 

18, mègius annotadas in sa planimetria allegada; 

: 

- Su regulamentu comunale in vigore de politzia mortuària; 

- su D.P.R. n. 285 de su 10 de cabudanni de su 1990; 

- sa Deliberatzione de su Cussìgiu Comunale n. 36 de su 04 de santugaine de su 2018 ue s’est aprovada sa 

variante de su  Pianu Reguladore de su Campu santu; 

RECONNOTA s’oportunidade de deretare sos ufìtzios de s’Àrea LL.PP. pro s’ammàniu de una protzedura a 

evidèntzia pùblica pro sa contzessione de impreu pro sa durada de annos 99 (norantanove) de sas àreas 

annotadas comente a disponimentu e dèghidas a su fràigu de sas tumbas de famìlia; 

CUNSIDERADU netzessàriu a dare inditos pro chi sos critèrios de cuntzessione tèngiant contu de sas 

premialidades chi sighent: 

- Majore nùmeru de nùcleos co-intestatàrios chi pedint terrinu de su campu santu; 

- Majore nùmeru de carasos chi inie sunt destinados a èssere collidos de sos eredes e de sos antepasados 

de su chi fàghet dimanda, crèschia a sos parentes, finas a su de duos grados de parentiu, chi benint dae 

àteras tumbas de famìlia; 

- Majore nùmeru de carasos tramudados dae lòculu de su campu santu de sos eredes e de sos antepasados 

de su chi fàghet dimanda, crèschida a sos parentes, finas a su de ses grados de parentiu, in custu casu su 

lòculu at a dèvere èssere dispostu dae sa Comuna de Durgali, averiguende·lu in antis; 

- Edade de su chi fàghet dimanda, cunforma a sos iscagliones chi sighent: 

o Prus mannu de 75 anos 

o Intre sos 65 e 75 annos 

DE INCARRIGARE sos ufìtzios de s’Àrea LL.PP. de istimare s’importu de sas àreas de dare in cuntzessione 

istabilende chi su matessi non siat ogetu de oferta a a ri-àrtziu. 

   Achiridos sos parres de sos chi a s'art. 49 de su D.Lgs. 



267/2000; Cun votos in unanimidade



DELIBERAT 

 

De dispònnere sos ufìtzios de s’Ara LL.PP., Mantenimentu e Impreos Tzìvicos pro s’ammàniu de una 

protzedura de evidèntzia pùblica pro sa cuntzessione  de impreu pro sa durada de annos 99 (norantanove) de 

n. 18 àreas, annotadas in sa planimetria allegada a sa presente, a disponimentu e dèghidas a su fràigu  de 

tumbas de famìlia; de istabilire chi sos critèrios de cuntzessione tèngiant contu de sas premialidades in fatu: 

- Majore nùmeru de nùcleos co-intestatàrios chi faghent dimanda pro terrinu de su campu santu; 

- Majore nùmeru de carasos chi inie sunt destinados a èssere collidos de sos eredes e de sos antepasados 

de chie faghet dimanda, finas a su de 2 grados de parentiu, chi benint dae àteras tumbas de famìlia; 

- Majore nùmeru de carasos tramudados dae lòculu de su campu santu comunale de sos eredes e de sos 

antepasados de su chi faghet dimanda, crèschida a sos parèntes, finas a su de 6 grados de parentiu, in 

cuddu casu su lòculu at a dèvere èssere dispostu dae sa Comuna de Durgali, averiguende·lu in antis; 

- Edade de su chi faghet dimanda, segundu sos iscagliones chi sighent: 

o Prus de 75 annos 

o Intre sos 65 e 75 annos 

De incarrigare a sos ufìtzios de s’Àrea LL.PP. de istimare s’importu de sas àreas de dare in cuntzessione 

istabilende chi su matessi non siat ogetu de oferta a ri-àrtziu; 

De rèndere luego sa presente, cun votatzione unànime separada, esecutiva a sos sentidos de s'art. 135 comma 

4° de su D.Lgvo n. 267/2000. 

Lèghidu, aprovadu e sutascritu. 
 

Sa sìndiga Su Segretàriu Comunale 

F.du Dut.ra Angela Testone F.du Dut. Francesco Rosario Arena 

 
 

ATESTATZIONES E PARRES 

(a sos sentidos de s’art. 49 comma 1 de su D.LGS. 267 de su 18.08.2000) 

 

Parres in òrdine a sa Regolaridade tècnica 

Èsitu: Favorèvole SU RESPONSÀBILE DE SERVÌTZIU 
Data: 24-01-2023 F.to Ing. Francesco Fancello 

Parres in òrdine a sa Regolaridade 

contàbile 

Esitu: Favorèvole Su RESPONSÀBILE DE SERVÌTZIU 
Data: 25-01-2023 F.to Dott.ssa Elena Rita Mereu 

 
 

TZERTIFICADU DE PUBLICATZIONE 

S’ATESTAT  chi sa presente deliberatzione, publicada in s'albo pretòriu informàticu de custa 

Comuna dae su 09-02-2023 al 24-02-2023, est istada trasmìtida in còpia a sos Cabosgrupos Cunsiliares (a 

s’art. 125, c.1, de su D.Lgs 18/08/2000, n° 267) e at a èssere esecutiva su 08-02-2023: 

 

 
Su Segretàriu Comunale 

F.du Dut. Francesco Rosario Arena 

 

Sa còpia presente est cunforme a s’originale. 
 
Attività realizzata con il contributo della Regione Sardegna-LR 22/2018, art.10 


